
«Յանուն <օր հւ Որդւոյ եւ Հոգա յն Սրբոյ. սւմէն»։
«ՔՐԻՍՏՈՍ ՅԱՐԾԱԻ Ի ՍԾՌԵԼՈՑ»։

Սիրելի հավատացյալ ժողովուրդ,
Աշխարհի վրա վերստին գարուն է բացվել ու գարնան հհւո արախութւունը 

նոր կյանքի ւլւսրթոնքի։ Այսպես ահա գարուն ե աշխարհում և գարուն մեր 
սրտերում։ Եվ ինչսյհււ ամեն գարուն, նո՛ր զարուն I, և նո՛ր ւլարթոնք, ւսյնպհս 
է| Քրիստոսի Հարության ավետիսը ամեն տարի նոր ավետիս է հանդիսանում։

Մենք՝ մարդիկս, միշտ ու տևապես փոփոխական ենք։ Անվերջ հոսող ժա
մանակը ինչ-որ չափով մեղ կերպարանափոխում է։ Երբեմն մռայլվում է մեր 
ապրելու ուրախությունը, երբեմն նվազում է մեր կյանքի աւ(յունը, հրբեւէն հան
գում է ւէեր հույսերի ճրագը, երբնւէն ընկնում ենք հոգու ու մարմնի փորձու
թյունների հորձանքի մեջ, ու այսպես՝ կյանքի ւպեկոծումների. տագնապների 
ւ(հջ, որոնում ենք փրկու|9յան մի լսւսւո, լքի նոլւ ստուգություն, ւ1ի ււյւսյծւսռ արա
հետ, նոր եռանդով, նոր լաւխւտեսությամբ վերստին նվիրվելու մեր ւսսյրւսծ 
կյանքին, լքեր ձեռաց ցործերին, մեր իդեալներին։ Կամենում ենք բոցւսւխյռել 
մեր հույսերի ճրւսգը, գտնել մեր ինքնությունը և իւէաստը ւ(եր գոյության։ Կա– 
մենոււէ ենք վերանորոգվել, այլակերպվել, դառնալ ւսվելի անարատ, ւսվելի կա
տարյալ, ավելի բարի ու արդար։

Տխուր պիտի լիներ կյանքը առանց գւպւնան, առանց հոգեկան նոր լու
սաբացի, հետևաբար առանց Քրիստոսի Հարության ավետիսի։

Սիրելի հավատացյալներ, այս գարնան առսւվււտյան, Սուրբ էջմիսւծնի 
բարձունքից, այս խոհերով ձեւլ բոլորիդ բերում եմ աշխարհասասան այս մեծ 

ավետիսը։
Հիսուս՝ Որդին Աստուծո, իջավ աշխարհ, եղավ մարդ, ապրեց, գործեց 

ու տառապեց։ Նա մարդացավ, որպեսզի երկրի վրա ապրի փորձառությանը 
մարդկայինի, որպեսզի ըմպի դառնության բաժակը մարդկային ոդբերգությանց. 
ունենալով մի նպատակ, այն է՝ օգնության ձեռք երկարել մարդկության և բաց 
անել նրա առաջ փրկության մի ճանապարհ, ճանապարհը մեղքերից սսլատ մի 
կյանքի, ճանապարհը արդար ու խաղաղ մի կյանքի։

Հիսուս՝ մարդացյալն Աստված, երկրի վրա բաժանեց տառապալի ճակա
տագիրը մարդկանց, ենթարկվեց մարմնի ու հոգա չարչարանքների, խոնար
հությամբ իր վրա վերցրեց ողջ մարդկության մեղքի ու չարիքի դարավոր ծան
րությունը, մահն իսկ ճաշւսկեց խաչափայտի վրա ու .գերեզման իջավ ծանր 

քարի տակ։
Կատարվեց սակայն հրաշքը մեծագույն։ Երեք օր հետո նրա գերեզմանը 

ղատարկ գտնվեց։ Յուղաբեր կանանց, հրեշտակը ավետեց՝ «Զի՞ խնդրէք 
զկենդանին ընդ մեռեալս։ Չէ աստ, այլ յարեաւ» (Ղուկ. ԻԴ 6 ) :  Հիսուս, իբրև 
Աստված, քանդել էր կնիքը բնության օրինաչափության և մեռելներից հարու
թյուն էր առել ու բարձրացել դեպի անհունը երկնքի։

Հիսուսի Հարությունը խորհրդանիշն է չարիքի ու մեղքի կապանքների 
քանդման, ստուգությունը բարվո ուժերի հաղթության, ճանապարհը հոգու 
փրկության։

Այսպես է, որ վւրկաթյւսն մի լաստ որոնող մեր ծարավի հոգիները, ամեն 
տարի նոր հույսերով, նոր սպասումներով, նոր լավատեսությամբ մանկացած 
սրտերով, դիմավորում են Քրիստոսի Հարության ավետիսը, Հարության շնորհ
ներով թոթափելու համար իրենց տկարությունները, գտնելու իրենց իսկությունը, 
իրենց կյանքի արդար աղին։ Հարության ավետիսը երկնքի պատասխանն է 
մեր բարոյական խղճի զարթոնքի ու հրավերը՝ քանդելու մեր կյանքի չարիքի 
ու մեղքի շղթան և դառնալու նոր մարդ, բարի գործերով արդտրացյալ մեր հո
գիների փրկության հույսը ծրարած մեր սրտերում։

Լսենք մեծ առաքայլի պատգամը՝ «Զի մեղքի թոշակը մահ է, այլ Աստու– 
ծոյ շնորհները յափտենսւկան կեսւնք ի Քրիստոս Յիսուս Տէր մեր» (Հռոմ. Զ 
2 3 ) ։

Դուք, հարազատ զավակներ առաքելական մեր Սայր Եկեղեցու, զատկա
կան սրբազան այս ժամին, երբ հավաքվել էք հասացյալ սրտերով Փրկչի Իջ
ման բազմադարյան այս սուրբ տաճարի կամարների ներքև, բաց արեք ձեր 
սրտերը և հաղորդվեցեք Աստվածորդու հրաշալի Հարության խորհրդով, և հո
դով ու մարմնով վերանորոգված, ուխտ կատարեցեք, նվիրական խոստում 
տվեք՝ անսայթաք ընթանալու ավետարանական կենարար պատգամների ու
ղիով, հեռու պահելու ձեզ անմաքուր փորձություններից, լինելու ավելի ու ավելի 
կատարյալ, մաքուր ու պարտաճանաչ ձեր ընտանեկան կյանքում, ձեր աշխա
տանքի վայրում, ձեր ընկերային համայնական կյանքում, լինելու նաև կար
գապահ, շինարար քաղաքացիները ձեր հայրենիքի։

Աղոթեցեք նաև, որ սուրբ Հարության շնորհներով առավել աճեն ու ամ
րապնդվեն մարդկային աշխարհում՝ խաղաղ գոյակցությունը ազգությունների 
և արդար հարաբերությունները պետությունների միջև, որպեսզի անցյալում 
բազում անգամներ արյունով ներկված մեր երկրագունդը այլևս երբեք, երբեք 
չտեսնի սև ուրվականը պատերազմի, որպեսզի այլևս ոչ մի պետություն չհա–

մարձակվի փնել ավերակների ճարտարապետ, որպեսզի փլատակների ու 
դիակների տակ չխեղդվեն երգն ու ծաղիկը աշխարհի։

Այո՛, աղոթք արարեք, որ Քրիստոսի Հարության շնորհներով, սիրո և խա
ղաղության ոգին լուսավորի սրտերն ու ձեռաց գործերը մեր օրերի պետու– 
թյանց ղեկավարների, որպեսզի իսպառ խորտակվեն բոլոր ւլենքերը պատե
րազմի, և խաղաղության սպիտակ աղավնին աղատ ու անվտանգ սավառնի 
աշխարհից աշխարհ։

Մարդասիրության ու խաղաղության ոգու ամրապնդումը ավելի քան ան
հրաժեշտ Է մեր օրերում։ Պատերազմները դժվար թե վերանան, ինչքան ժա
մանակ աշխարհու՜մ տիրական են ագահությունը, շահագործումը և տիրապե
ւոելու մարմաշը, մինչ զինարանները լիքն են ատոմական ռումբերով։ Մարդ
կանց Ա ժողովուրդների միջև կայուն բարեկամության և շինարար գործակցու– 
թյան մթնոլորտի ստեղծումը, այսօր նույնքան հրամայական Է, ինչքան զինա– 
թափումը։

Այսպես Է, որ նաև դարեր ու դարեր ահարկու ողբերգություններ ապրած 
ու 1915-ի Եղեռնը տեսած մեր ժողովուրդը, այսօ|ւ փրկության ու վերածնունդի 
ափին հասած, պիտի շարունակի ի|ւ վերելքն ւս ծաղկումը մայր հոդի վրա, 
սարբգրական Արարատի ստորոտին, ի մխիթարություն համայն հայ ժողովըրդ– 
յան որ ի Հայաստան և ի սփյուռս աշխարհի։ Աստված մի արասցե, բանաս
տեղծի խոսքերով ասած, որ «վերստին կանգնենք մեր ժանիքավոր ճակա
տագրի առաջ ճակատ առ ճակատ»։

Մեզ՝ հավատացյալներիս համայւ, մւպւդասիրության ու խաղաղության ոգու 
մարմնացումն Է Փրկիչը մեր Քրիստոս, իսկ ն|ւա Հարությունը՝ գերագույն ստու
գությունը այդ ոգու հաղթության։ «Զի ոչ Է արքայաթիւն Աստուծոյ կերակուր 
Ա ըմպելի, այլ արդարութիւն և խնդութիւն և խաղաղութիւն ի Հոգին սուրբ» 
(Հռոմ. ԺԲ 17) ։

Թոդ աշխարհի ու ողջ մարդկության երկնակամարի վրա հավետ շողա 
լույսը Քրիստոսի, լույսը արդարության Արեգակի և խաղաղության Իշխանի։

Փառք Հարության Փրկչին մեր Հիսուսի Քրիստոսի, այժմ ե հավիտյանս, 
ամեն։


